
				Kusasa lilanga lokuthoma lakaVeli esikolweni.

				“Ungithengele izambatho zesikolo, mma?” ubuza ngetjisakalo. 

				“Nawuqeda ukudla, ungayokubona ijinifomu yakho yesikolo,” kuphendula unina, akhomba isitjhubana esisongwe kuhle etafuleni eseduze. 

				UVeli watjhwamadela ukudla kwakhe.

				UVeli weqa esitulweni sakhe nakaqeda ukudla bese wathoma ukuphendla izambatho. 

				“Ziphi izambatho zami?” wabuza aphakamisa isambatho ngasinye. 

				 

				Zoke izambatho zesikolo zabe zibonakala zizikulu begodu zingasizitja.

				“Zilinganise,” kutjho unina amomotheka.

			

		

	
		
			[image: ]
		

		
			[image: ]
		

		
			
				[image: ]
			

			
				
					4

				

			

		

		
			
				Nakavela ngelawini lapha ebegade alinganisa khona izambatho ezitja, umnakwabo, uZenani, wahleka. 

				Uyise wahleka azifihle ngephephandaba alifundako. 

				“Zikulu kimi!” watjho ngephimbo elincani elifuna ukulila. 

				“Ungatswenyeki, sithandwa. Ngizakulungisela zona. Kusasa, uzabe umuhle.” UVeli akhange azwisise unina, ngombana bekangakwazi nokukhamba ngazo. 

				UVeli wathatha isiqunto sokobana angeze aye esikolweni.

				Walala ngehliziyo ebuhlungu begodu anomkhumbulo ohlukileko welanga lakhe lokuthoma esikolweni. 

				Begade asacabanga ngalokhu ngesikhathi azunywa buthongo.

				“Bangani, lo umbethe amanyathelo wakayise,” kwatjho omunye umsana omdala esikolweni atjela abangani bakhe, akhomba uVeli. 

				“Irhembe lakhe kwangathi lirogo,” kwahleka omunye.

				“Somabhrugu,” kwahleka wesithathu.

				“UVeli wakwazi ukubamba iinyembezi ngesikhathi abanye abafundi bakhombana ngaye. 

				UVeli wagijima wayokubhaqela iwoma labesane ebegade limugwera. 

				Uthe nakalinga ukubaleka, wararejwa ziinyathelo zakhe ezikulu, wawa bese inyathelo linye laphapha emoyeni ngaphambi kobana liwe. 

				“Ngilisani! Ngilisani!” warhuwelela. Ngilokho kwaphela akwazi ukukuphimisa alila. 

				“Veli! Veli, vuka!”

				UVeli wezwa iphimbo likanina. Wavula amehlo wakhe azele iinyembezi. 

				“Vuka! Kusekuseni!”

				Ngambala kwakungunina. 

				UVeli wavuka embhedeni wakhe bese wathalaza. 

				Begade angekho esikolweni… Wakhululeka bonyana akekho esikolweni. 

				 

				Wakhumbula ibhrugu likaZenani!

				Wakhumbula irhembe elide!

				Amanyathelo...! 

				“Ngi... Ngiphethwe yihloko,” kutjho uVeli, azigubuzesa godu.

				“Veli, nanami, vuka,” kwatjho unina ngokuzithoba, azi kuhle bonyana yini ebegade imtshwenya. 

				“Qala ijinifomu yakho yesikolo, ngiyinciphisile.”

				Ngaphandle kokuvuka, wahlola angaphasi kweengubo zakhe. Esitulweni esiseqadi kombhede wakhe begade kunejinifomu ebonakala ingemlinganako.

				UVeli bekathabe kwamambala ngejinifomu yakhe. Bekangafuni nokobana unina amsize ukwembatha ngendlela ajayele ukwenza ngayo. 

				UVeli waqala phasi, walila. Nakaqala phezulu, unina begade aphethe ibhoksi.

			

		

		
			[image: ]
		

	
		
			[image: ]
		

		
			[image: ]
		

		
			
				[image: ]
			

			
				
					12

				

			

		

		
			
				Ukumoyizela kwakhe kwakudlula iinyembezi azibambileko. “Ungithengele amanyathelo, 

				Izinga le 1-2

				· 	Isomiso

				·	UNunu noBobo

				· 	Abokamisa

				· 	Inyoka esibayeni!

				· 	UBongi nesiswebu

				· 	UKwazi noKwekwezi

				· 	Amawele alisizo

				· 	Abentazana nembuzi

				· 	Qophelela, Phephe

				· 	Asongeni amanzi!

				· 	Ingakwazi ukuphapha?

				· 	UNdumi ufuna ukupenda

				· 	Iinhluthu Ezikulu

				· 	UPhilani ulimele

				· 	Ithabo eplasini!

				· 	UMelusi ufumana isimanga!

				· 	UNobuntu umatasatasa!

				· 	Ibhaji itjhugulukile

				Izinga le 3 

				· 	UPhumi ojabulileko!

				· 	Ubaba uzokubuya nini?

				· 	Umlilo!

				· 	Umulwana wezavukazana

				· 	Angiyithandi imirorho!

				· 	Abangani kibo boke ubujamo bezulu!

				· 	Ithando lamawele

				· 	Imidlhayi kaMonya

				· 	Amanzi yoke indawo

				· 	Irogo elihle

				· 	Amanyathelo amatjha kaThobile

				· 	Izungu lekosi likaNdlalifa

				· 	UNtombi ubamba isela!

				· 	UMoli namakerekere

				· 	Umlimi uVele neenkghabu

				· 	Amaqanda kaZodwa alahlekileko

				· 	Isibhelani sikaKulani

				· 	Umzombe wepilo

				· 	UBuhle noThuthumbo

				· 	Umdoko omnandi

				· 	Isihlahla eselaphayo

				· 	Isifiso sikaLindi siyafezeka

				· 	Ukusiza ubamkhulu aphole

				·	UTjhudu ukwazi ukutjho isikhathi

				· 	Umbono omuhle wakaHlelo

				· 	Imbewu yesimanga

				· 	Ikambiso yamaVenda

				· 	Umdlali ophuma phambili

				· 	Iinyosi

				· 	Ibholo elahlekileko

				· 	Indandatho yerhawuda

				· 	Ingwenya enelunya

				· 	USazi uphethwe mathumbu

				· 	Imihlobo yeenthuthi

				· 	Izipho

				Izinga le 4-5

				· 	Ukunambitha ukudla kwesiVenda

				· 	Ivakatjho lesiqhiwini seenlwana

				· 	UGcina uzigcina aphilile!

				· 	Umntazana okhaliphileko

				· 	ISoweto

				· 	Urhabele ini, Wenzile?

				· 	Yikulu kimi!

				· 	Isithomo esitjha

				· 	Iinkunzi ziyazibuyisela

				· 	Abesana abahlakaniphileko

				· 	Ukuphilelwa

				· 	Umthiyi weemfesi

				· 	Umulwana womgomani

				· 	UMavukuvuku idzinyani elinesibindi!

				· 	Umraro engadini kagogo

				· 	Inyathelo elihle

				· 	Ibhudango lakaSizwile

